
 

Soalan

Bagaimanakah cara untuk membayar fidyah dengan beras sekiranya tidak pasti jumlah hari puasa yang belum diganti
pada tahun-tahun yang lepas?

 

Jawapan

Fidyah ialah denda ke atas seseorang Islam yang telah baligh kerana meninggalkan puasa wajib atas sebab-sebab
tertentu ataupun sengaja melewatkan puasa qada (ganti) sehingga tibanya bulan Ramadan pada tahun berikutnya. Jika
cuai dan tidak mengqadanya, dia berdosa dan wajib membayar fidyah, iaitu memberi makan golongan fakir sehari
secupak makanan kebiasaan penduduk negeri setempat dan hendaklah menggandakan fidyah tersebut mengikut
bilangan tahun yang dilangkaunya. Firman Allah Subhanahu wataala:

 
نْمَفَ نٍۗيْكِسْمِ  مُاعَطَ  ةٌَيدْفِ  هَٗنوْقُيْطُِي  نَيْذَِّلا  لىَعَوَ  َرخَُا ۗ  مٍاَّيَا  نِّْم  ةٌَّدعِفَ  ٍرفَسَ  لىٰعَ  وَْا  اضًيِْرَّم  مُْكنْمِ  نَاكَ  نْمَفَ  تٍۗدٰوْدُعَّْم  امًاَّيَا 

نَوْمَُلعَْت مْتُنْكُ  نِْا  مُْكَّل  ٌريْخَ  اوْمُوْصَُت  نَْاوَ  هَّٗل ۗ  ٌريْخَ  وَهُفَ  اًريْخَ  عََّوطََت 
Maksud: “(Puasa yang diwajibkan itu ialah beberapa hari yang tertentu; maka sesiapa di antara kamu yang sakit, atau
dalam musafir, (bolehlah ia berbuka), kemudian wajiblah ia berpuasa sebanyak (hari yang dibuka) itu pada hari-hari
yang lain; dan wajib atas orang-orang yang tidak terdaya berpuasa (kerana tua dan sebagainya) membayar fidyah iaitu
memberi makan orang miskin. Maka sesiapa yang dengan sukarela memberikan (bayaran fidyah) lebih dari yang
ditentukan itu, maka itu adalah suatu kebaikan baginya; dan (walaupun demikian) berpuasa itu lebih baik bagi kamu
daripada memberi fidyah), kalau kamu mengetahui”.

(Surah al-Baqarah: 184)

 

 

Hitungan secupak bersamaan 675 gram. Kadar secupak adalah bersamaan dengan satu perempat (¼) daripada jumlah
zakat fitrah. Jumlah ini dikeluarkan dengan menggunakan nilai mata wang bagi memudahkan pengurusan.

 

Sekiranya puasa tersebut tidak diqadakan sehingga melangkau puasa pada tahun berikutnya, maka dikenakan fidyah
dua kali ganda, tetapi puasa qada tetap sejumlah bilangan hari yang ditinggalkan (tiada gandaan).

 

Dalam masalah ini, perlulah dibuat anggaran bilangan puasa yang ditinggalkan dan puasa tersebut hendaklah
diqadakan. Manakala bagi nilai semasa kadar fidyah untuk menggantikan puasa yang ditinggalkan perlulah merujuk
pihak Tabung Baitulmal ataupun Pusat Zakat yang berdekatan.

 


